До: 
МВР НА РМ, Сектор за сообраќајни работи, ул. Димче Мирчев бр. 9, Скопје
 Од: Дејан Митевски, ДПТУ СУПЕР АУТО КОНТРОЛ дооел, Скопје
П Р Е Д Л О Г

на

Закон за изменување и дополнување на

Законот за безбедност на сообраќајот на патиштата
СКОПЈЕ,   28.04.2025 година
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ


Во Законот за Безбедност на сообраќајот на патиштата во член 86, став 1, пишува „Во сообраќај на пат, дење и ноќе, за време на управување со возилото, возачот на возилото задолжително треба да ги има запалено најмалку соборените светла за осветлување на патот.“


Комисијата на Европската унија на 24 септември 2008 година има донесено директива под број 2008/89/EC за измена поради технички напредок на директивата 76/756/ЕЕС во однос на вградување на уреди за осветлување и светлосна сигнализација на моторните возила и нивните приколки. Во оваа директива се воведуваат нови технички барања за уредите за осветлување во ставовите 2, 5 и 6 во Правилникот бр. 48 UN/ECE и неговите прилози од 3 до 11. Во Правилникот бр. 48 UN/ECE во параграфот 2.7.25 се дефинирани светла за возење преку ден (дневни светла). Во параграфот 5.15 е дефинирана бојата на дневните светла, додека параграфот 6.19 се повикува на целиот Правилник бр. 87 за хомологација (одобрување) на светла за возење преку ден (дневни светла).

Директивата на европската комисија бр. 2008/89/ЕC во член 2 наложува примена на Правилникот бр. 87 за возила од М1 и N1 категорија од 07 февруари 2011 година, додека за останатите катагории од 07 август 2012 година. Тоа значи дека сите возила произведени после наведените датуми, мора да имаат дневни светла на возилата поставени и вградени по Правилникот бр. 87.

Со оглед на тоа што секаде во Европа каде е пропишана употреба на светла за возење преку ден, дневните светла се пропишани во Законите, како што е пропишано и во член 77 во Законот за безбедност на сообраќајот во Република Србија (Danju, na motornom vozilu za vreme vožnje u saobraćaju na putu, moraju da budu uključena kratka, odnosno dnevna svetla.). Само во нашиот Закон за безбедност на сообраќајот на патиштата, дневните светла сѐ уште не се додадени во став 1 на член 86.
II. ЦЕЛИ, НАЧЕЛА И ОСНОВНИ РЕШЕНИЈА 

Со цел да се намали потрошувачката на гориво, да се зголеми рокот на траење на сијалиците на соборените светла и да се намали затоплувањето, сметам дека е потребна измена и дополнување на Законот за безбедност на сообраќајот на патиштата.
Законот чие донесување се предлага, се заснова на истите начела на кои е заснован и досегашниот Закон.

III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

   Законот чие донесување се предлага, не предизвикува фискални импликации. 

IV. ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

  За спроведување на Предлог на Законот не е потребно обезбедување на финансиски средства. 
ПРЕДЛОГ

на
Закон за изменување и дополнување на Законот за безбедност на сообраќајот на патиштата
Член 1
   Во Законот за безбедност на сообраќајот на патиштата („Службен весник на Република Македонија“ бр. 169/2015, 226/2015, 55/2016, 11/2018 и 83/2018 302/20 и 122/21) во член 86, во ставот 1 да се додадат зборовите: „односно дневни светла“.

О Б Р А З Л О Ж Е Н И Е

НА ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА
Со предложените измени во членот 86 се вклопуваме во препораките на европските комисии за употреба на дневни светла на возилата. До сега не е направена научна анализа од ефектите од употребата на светлата при возење во денски услови и дали и колку се намалени сообраќајните незгоди како резултат на употреба на дневни светла. Од друга страна, дневните светла се претежно во LED изведба кои се многу помали потрошувачи на моќност, што резултира и со намалена потрошувачка на гориво, но и произведуваат помала количина на топлина што позитивно влијае на глобалното затоплување, како и продолжување на векот на траење на слијалиците за соборените светла.
Т Е К С Т

НА ОДРЕДБИТЕ ОД ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА КОИ СЕ ИЗМЕНУВААТ И ДОПОЛНУВААТ

Член 86
(1) Во сообраќај на пат, дење и ноќе, за време на управување со возилото, возачот на возилото задолжително треба да ги има запалено најмалку соборените светла, односно дневните светла, за осветлување на патот.

